Мектепте үш тілді оқытуды енгізу
1. Мектепте үш тілді оқытуды институционалдық қолдау
1.1 Мектеп директорының Пилоттық жоба жетекшісін тағайындау туралы бұйрығы (мектеп директорының орынбасарлары арасынан).
1.2  Мектеп директорының Пилоттық жобаның шығармашылық тобын құру туралы бұйрығы (ағылшын тілі және ЖМЦ пәндері мұғалімдері арасынан).
1.3 Шығармашылық топтың жұмыс жоспарын бекіту туралы педкеңестің шешімі.
1.4 Шығармашылық топ мүшелерінің кездесулері кемінде екі аптада бір рет. 
2. Оқу-әдістемелік қамтамасыз ету
2.1  Мектептің Жұмыстық оқу жоспары «Пилоттық компоненттен» тұрады: пәндер, арнаулы курстар, факультативтер, элективті курстардың атаулары ағылшын тілінде беріледі (вариативтік бөлімнің бағдарламалары ПК немесе кеңейтілген Әдістемелік кеңесте бекітілуі тиіс; сырттан алынған рецензия болуы керек).
2.2 Оқытудың заманауи педагогикалық технологиялары қолданылады, олардың негізгісі CLIL пәндік-тілдік кіріктірілген оқыту болып табылады.
2.3 ЖМЦ пәндерін ағылшын тілінде оқыту 2 режимде жүзеге асырылады: жартылай және толық ену;
- жартылай ену: сабақтың кейбір кезеңдерінде ағылшын тілін қолдану; пәндік терминологияны ағылшын тілінде оқыту (5-сыныптан бастап); ЖМЦ пәндері бойынша кейбір іс-шараларды ағылшын тілінде өткізу (үйірмелер, қосымша білім берудің кейбір түрлері); пән бойынша элективті курстардың жекелеген немесе барлық бөлімдерін ағылшын тілінде оқыту; ағылшын тілі сабақтарында ауызша және жазбаша сөйлеуді, пәндік терминологияны қолдану дағдыларын жетілдіру және бекіту;

- толық ену: мектептің Жұмыстық оқу жоспарындағы  инвариант және вариативтік компоненттен ЖМЦ-ның бір немесе бірнеше  пәнін ағылшын тілінде оқыту; ЖМЦ пәндері сабақтарының барлық кезеңін ағылшын тілінде өткізу (жаңа материалды түсіндіру кезінде ерекшелік болуы мүмкін); пәндер бойынша сыныптан тыс іс-шараларды ағылшын тілінде өткізу; ЖМЦ пәндері бойынша элективті курстарды ағылшын тілінде оқыту.
Мектепте үш тілді оқытуды ілгерілетудің
мониторингісі
1. Оқушылардың тілдік құзыреттілігі ағылшын тілі сабақтарында бақыланады. Тілдік құзыреттілікті бағалау «Ағылшын тілі» пәні бойынша жиынтық бағалаудың бір бөлігі болып табылады.
2. Оқушылардың пәндік құзыреттілігі ЖМЦ оқу пәндері көлемінде бақыланады (БЖБ, ТЖБ).
3. Пәндік құзыреттілікті бекіту қалыптастырушы бағалау барысында  жүргізіледі.
4. Оқушылардың тілдік қателері ЖМЦ пәндері бойынша бағаға әсер ете алмайды.
5. Оқушылар ЖМЦ пәндері бойынша сабақтарда сұрақтарға жауап бере отырып, бірінші тілді (оқыту тілін) де қолдана алады.
6. ЖМЦ пәндері бойынша жазбаша жұмыстарды тексеру кезінде тілдік қателер есепке алынбайды (берілген ой немесе мәтін түсінікті болса), бірақ мұғалімдер  өз түсініктемелерінде оларды көрсетіп кетеді.
7. ЖМЦ пәндерінің мұғалімдері ағылшын тілі мұғалімімен кездесуі кезінде (шығармашылық топ) тіл пәнінің мұғалімі материалды өз сабақтарында пысықтауы үшін проблемалық тілдік материал беріледі.

CLIL сабақтарда
Пәндік-тілдік кіріктірілген оқыту (CLIL) әдістемесі ЖМЦ пәндерін ағылшын тілінде оқытудағы тиімді әдістемелердің бірі болып табылады.
CLIL әдістемесін қолдану кезінде бағалау жүйесі мыналарға бағытталуы керек:
- білім алушылардың ағылшын тіліндегі сөздік қорын толықтыру;
- өз ойын білдіру, ақпаратты ауызша түрде ағылшын тілінде беру біліктерін дамыту;

- мұғалімнің сөз сөйлеуін және аудио/бейнежазбаларды тыңдау, ағылшын тілінде естіген мәтіннің мағынасын түсіну дағдыларын қалыптастыру;

- ағылшын тілінде оқылған мәтінді (оқу материалын) түсіну;

- ақпаратты жазбаша түрде беру (қажет болған жағдайда);

- тілдік және пәндік құзыреттілікті бағалау критериалды бағалау жүйесі шеңберінде жүргізіледі.

Мониторингті жүргізу кезеңдері:
- оқу жылының басында (тілдік және пәндік құзыреттіліктер);
- оқу жылының соңында;

- оқушылар, педагогтер және ата-аналар арасындағы әлеуметтік сауалнамалар, фокус-топтардағы жиі әңгімелесулер (жоспар бойынша); 
-мониторинг нәтижелері шығармашылық топ қатысушыларының кездесулерінде талқыланады және хаттама жүргізіледі (ШТ), мектептің педагогикалық кеңесінде (ПК), ата-аналар комитетінің /қамқоршылық кеңесінің отырыстарында баяндалады және талқыланады.

